

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով հատկացված կապիտալ ծախսերի միջև կատարել վերաբաշխում՝ 22,879.4 հազար դրամի չափով:
[bookmark: _GoBack]Միաժամանակ, Նախագծով նախատեսվում է ՀՀ կրթության, գիտության, մշակույթի և սպորտի նախարարության ենթակայությամբ գործող թվով 1 հանրակրթական դպրոցին հատկացնել կապիտալ դրամաշնորհ 17,147.0 հազար դրամի չափով, որից 16,895.0 հազար դրամը` վերջինիս խնայողությունների հաշվին: Գումարն ուղղվելու է դպրոցի սանհանգույցների նորոգմանը: 
Վերաբաշխման նպատակով Նախագծով նվազեցվում են 1045 ծրագրի 32005 միջացառման շրջանակներում նախատեսված Հայաստանի ազգային ագրարային համալսարան հիմնադրամի Ապարանի մասնաճյուղի շենքի կառուցման գումարի մասը (կառուցման աշխատանքները դեռ չեն մեկնարկել, քանի որ 2023թ․–ին մրցույթը չէր կայացել և անհրաժեշտություն էր առաջացել լրամշակել նախահաշիվը և մինչև 2024թ․–ի տարեվերջ հատկացված գումարի ամբողջական իրացումը անիրատեսական է), որի հետագայում մասնակի կամ ամբողջական վերականգնման անհրաժեշտությունը բացակայում է։

Ընթացիկ իրավիճակը և խնդիրները.
ՀՀ կառավարության 2024 թվականի մարտի 28-ի N 436-Ա որոշմամբ «Դիլիջանի պետական քոլեջ» ՊՈԱԿ–ը և «Դիլիջանի պետական բժշկական քոլեջ» ՊՈԱԿ–ը միաձուլման ձևով վերակազմակերպվել են՝ ստեղծելով «Դիլիջանի բազմագործառութային պետական քոլեջ» ՊՈԱԿ–ը։ Որոշման 9–րդ կետով Նախարարությանը հանձնարարվել է ներկայացնել 2024 թվականի պետական բյուջեում վերաբաշխում կատարելու վերաբերյալ առաջարկություն՝ «Դիլիջանի բազմագործառութային պետական քոլեջ» ՊՈԱԿ–ին ամրացված ՀՀ Տավուշի մարզ, Դիլիջան, Ուսանողական 74 հասցեում գտնվող ուսումնական շենքի պայմանների բարելավման նախագծանախահաշվային փաստաթղթերի ձեռքբերման նպատակով։ Նշված հանձնարարականի կատարումն ապահովելու նպատակով՝ Նախարարության համապատասխան մասնագետների կողմից կատարվել է առկա շենքային պայմանների ակնադիտարկում, որի արդյունքում պարզ է դարձել, որ անհրաժեշտ է վերակառուցել ուսումանական մասնաշենքը և կառուցել մարզադահլիճի մասնաշենք։ Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 38,144.5 հազար դրամ, իսկ այդ փաստաթղթերի փորձաքննության արժեքը՝  1,902.5 հազար դրամ: Հաշվի առնելով միչև տարեվերջ մնացած ժամանակահատվածը՝ Նախագծով հատկացվում է միայն նախագծի հաշվարկային արժեքի 30%-ի չափով (որպես կանխավճար)։
Նախագծով գումար է հատկացվում նաև Երևանի թիվ 8 ուսումնարանի հակահրդեհային և հրդեհաշիջման համակարգի նախագծման համար։ Ուսումնարանում ներկայումս ընթանումեն հիմնանորգոման աշխատանքներ, որոնք մեկնարկել են 2023թ․–ին։ Աշխատանքների արդյունքում պարզվել է, որ ՆՆՓ–երում ներառված չի եղել հակահրդեհային և հրդեհաշիջման համակարգը։ Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 1,867.0 հազար դրամ, իսկ այդ փաստաթղթերի փորձաքննության արժեքը՝  187.0 հազար դրամ: Նախագծանախահաշվային փաստաթղթերի մշակման համար հայտարարվել պայմանով մրցույթ՝ «Գնումների մասին» օրենքի 15–րդ հոդվածի 6–րդ մասին համապատասխան, որի արդյունքում 24.10.2024թ․–ին «ՕՆ ԴԻԶԱՅՆ» ՍՊԸ–ի հետ կնքվել է ՀՀԿԳՄՍՆԳՀԾՁԲ-24/71 պայմանագիրը՝ 1,799.0 հազար դրամ գումարով։ Այսպիսով, Նախագծով հատկացվում է ՆՆՓ–երի մշակման պայմանագրային գնի և փորձաքննության հաշվարկային գնի չափով։
ՀՀ 2024թ․–ի պետական բյուջեով նախատեսված է գումար Արթիկի քոլեջի շենքի ջեռուցման համար։ Նախարարության կողմից կնքվել են համապատասխան պայմանագրերը, հետագայում պարզ է դարձել, որ քոլեջի մարզադահլիճի մասնաշենքը ունի սեյսմակայունության խնդիր և հետևապես այդտեղ մասնակի աշխատանքների ֆինանսավորումը կդիտվի որպես բյուջետային միջոցների փոշիացում։ Նախարարության կողմից որոշվել է ներկայումս ջեռուցման աշխատանքներն իրականացնել միայն ուսումնական մասնաշենքում, իսկ մարզադահլիճի վերակառուցման համար մշակել համապատասխան ՆՆՓ–եր։ Բացի այդ, առկա է խնդիր նաև քոլեջի ուսումնական մասնաշենքի տանիքի հետ կապված։ Այսպիսով, Նախագծով գումար է հատկացվում Արթիկի քոլեջի ուսումնականի մասնաշենքի տանիքի և մարզադահլիճի մասնաշենքի վերակառուցման նախագծանախահաշվային փաստաթղթերի ձեռքբերման համար։ Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 20,610.8 հազար դրամ, իսկ այդ փաստաթղթերի փորձաքննության արժեքը՝  1,236.6 հազար դրամ: Հաշվի առնելով միչև տարեվերջ մնացած ժամանակահատվածը՝ Նախագծով հատկացվում է միայն նախագծի հաշվարկային արժեքի 30%-ի չափով (որպես կանխավճար)։
Նախագծով գումար է հատկացվում Աբովյանի բազմագործառութային պետական քոլեջին ամրացված շենքի մի հատվածի հիմնանորոգման նախագծանախահաշվային փաստաթղթերի ձեռքբերման համար։ Ներկայումս քննարկվում է Աբովյանի կրթահամալիրի վերակազմավորման հարցը, որի շրջանակներում նախատեսվում է կրթահամալիրից առանձնացնել միջին մասնագիտական կրթության մասը և նշված կրթական ծրագրերի ուսունաողներին տեղափոխել Աբովյանի բազմագործառութային քոլեջ։ Քոլեջին ամրացված շենքում առկա է չօգտագործվող տարածք, որն անհրաժեշտ է նորոգել՝ այդտեղ ուսումնական դասընթացները կազմակերպելու համար։ Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 2,372.0 հազար դրամ, իսկ այդ փաստաթղթերի փորձաքննության արժեքը՝  237.0 հազար դրամ: Հաշվի առնելով միչև տարեվերջ մնացած ժամանակահատվածը՝ Նախագծով հատկացվում է միայն նախագծի հաշվարկային արժեքի 30%-ի չափով (որպես կանխավճար)։
  Նախագծով նախատեսվում է նաև գումար հատկացնել Երևանի պարարվեստի քոլեջին ամրացված շենքի մասնակի նորոգման նախագծանախահաշվային փաստաթղթերի ձեռքբերման համար։ Նախարարության համապատասխան մասնագետների կողմից ուսումնասիրվել է շենքի տեխնիկական վիճակը: Արձանագրվել է, որ նորոգման կարիք ունեն երկրորդ և երրորդ հարկերի սանհանգույները, հանդերձարանները, ինչպես նաև բեմի ետնամասը և նկուղ տանող միջանցքը և նկուղի մի մասը՝ փորձասենյակները և այլն: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն՝ նախագծանախահաշվային փաստաթղթերի մշակման արժեքը կազմում է 5,217.2 հազար դրամ, իսկ այդ փաստաթղթերի փորձաքննության արժեքը՝  469.5 հազար դրամ: Հաշվի առնելով միչև տարեվերջ մնացած ժամանակահատվածը՝ Նախագծով հատկացվում է միայն նախագծի հաշվարկային արժեքի 30%-ի չափով (որպես կանխավճար)։
Այն հաստատությունների մասով, որոնց համար սույն Նախագծով հատկացվում է միայն ՆՆՓ–երի մշակման հաշվարկային գնի 30%-ը (որպես կանխավճար), ՆՆՓ–երի մշակման մնացորդային գումարները և ՆՆՓ–երի փորձաքննության գումարները կնախատեսվեն 2025թ․–ի բյուջեում, ինչի համար Նախարարությունը կներկայացնի ընդունվելիք Օրենքի վերաբաշխման առաջարկ՝ հատկացվելիք բյուջեի չափաքանակի շրջանակներում։
Նախագծով գումար է հատկացվում Հրազդանի մականախաղի և շախմատի օլիմպիական մանկապատանեկան մարզադպրոցի կաթսաների փոխարինման համար։ Մարզադպրոցն ունի 2 կաթսա, որոնք արդեն շարքից դուրս են եկել և ենթակա են փոխարինման։ Առկա է մարզադպրոցի կաթսաների Ներկայացված է համապատասխան նախահաշիվ և հիմնավորող գնային առաջարկները։
Նախագծով առաջարկվում է նաև Աբովյանի կրթահամալիրի հատկացնել կապիտալ դրամաշնորհ՝ վերջինիս տնտեսումների հաշվին՝ դպրոցի շենքի սանհանգույցների նորոգման աշխատանքների ձեռքբերման համար։ Դպրոցի սանհանգույցները գտնվում են անմխիթար վիճակում։ Սանհանգույցների նորոգման համար կազմվել են ՆՆՓ–եր ՊՈԱԿ–ի պատվիրատվությամբ (ՀՀ կառավարության 02.06.2022թ․–ի N 801-Ն որոշում)։ Կրթահամալիրի տնտեսումների օգտագործման առաջարկն առանձնացվել է ՀՀ կառավարության 22.09.2022թ․–ի N 1481-Ն որոշման 7-րդ կետին համապատասխան ներկայացվելիք առաջարկներից, քանի որ սանհանգույցների նորոգումը անհրաժեշտ է կատարել մինչ նոր ուսումնական տարվա մեկնարկը։ Սանհանգույցների նորոգման համար անհրաժեշտ է 17,147.0 հազար դրամ, սակայն ՊՈԱԿ–ի տնտեսումը կազմում է 16,895.0 հազար դրամ, և տարբերության մասով (252․0 հազ․ դրամ) կատարվում է վերաբաշխում Նախարարության միջոցներից։


Կարգավորման նպատակը և բնույթը.
Որոշման նախագծի ընդունմամբ ձեռք կբերվեն շինարարական աշխատանքների համար անհրաժեշտ նախագծանախահաշվային փաստաթղթերը, ինչպես նաև կապահովվեն ուսումանկան պրոցեսի կազմակերպման համար նվազագույն անհրաժեշտ պայմանները:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական դաստիարակության համար շենքային առավել բարենպաստ պայմաններ։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում նախատեսվում է եկամուտների և ծախսերի ավելացում 16,895.0 հազար դրամի չափով, իսկ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 15-րդ կետի 15.2-րդ ենթակետից՝ «Նախնական մասնագիտական (արհեստագործական) և միջին մասնագիտական կրթություն իրականացնող հաստատությունների վերակառուցում, վերանորոգում, բարեկարգում».
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:
Նախագիծը բխում է նաև ՀՀ կառավարության 28.03.2024թ․–ի N 436-Ա  որոշման 9-րդ կետից։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:



